შრომისა და დასაქმების პოლიტიკა

· საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს განსაკუთრებული წვლილი მიუძღვის დასაქმებულებისთვის უსაფრთხო და ღირსეული შრომის პირობების უზრუნველყოფაში. სამინისტროს მონაწილეობით შევიდა ცვლილებები საქართველოს ორგანულ კანონში „საქართველოს შრომის კოდექსი“ და მიღებულ იქნა საქართველოს კანონი „შრომის ინსპექციის შესახებ“. ცვლილებები შრომის კანონმდებლობაში ითვალისწინებს შრომის უფლებების კიდევ უფრო ფართო სპექტრს და აუმჯობესებს არსებულ აღსრულების მექანიზმს.
· საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ჩართულობით/მონაწილეობით  შემუშავდა შრომის ბაზრის აქტიურ პოლიტიკასთან (ALMP-თან) დაკავშირებული საკანონმდებლო ჩარჩო და 2020 წლის 14 ივლისს საქართველოს პარლამენტმა მიიღო საქართველოს კანონი „დასაქმების ხელშეწყობის შესახებ“,  რომელიც უზრუნველყოფს დასაქმების პოლიტიკის განხორციელების სისტემურ და თანმიმდევრულ  მიდგომას.
· მოწვეულ იქნა სოციალური პარტნიორობის სამმხრივი კომისია.  გაიზარდა დამოუკიდებელი და მიუკერძოებელი მედიატორების რაოდენობა, განახლდა შრომითი დავების მედიატორების რეესტრი, რომელიც მოწონებულ იქნა სოციალური პარტნიორობის სამმხრივი კომისიის მიერ.
· შეიქმნა სოციალური პარტნიორობის სამმხრივი კომისიის მუდმივმოქმედი ქვეკომიტეტი,  რომლის ფუნქციაა სამმხრივი კონსულტაციის გამართვა „შრომის საერთაშორისო სტანდარტების განხორციელების ხელშეწყობის მიზნით სამმხრივი კონსულტაციების შესახებ “1976 წლის №144 კონვენციით გათვალისწინებული საერთაშორისო შრომით სტანდარტებთან დაკავშირებული საკითხების შესახებ
· პანდემიის გამო შემოსავლების დაკარგვით გამოწვეული პრობლემების დაძლევისა და კრიზისის შედეგად მიყენებული ზიანის შემსუბუქების მიზნით, საქართველოს მთავრობის ანტი-კრიზისული გეგმის ფარგლებში, შემუშავდა და ხორციელდება ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამა (2020 წლის N286 დადგენილება);  პროგრამის ფარგლებში, სსიპ - დასაქმების ხელშეწყობის სახელმწიფო სააგენტო ახორციელებს კომპენსაციების გაცემის ადმინისტრირებას.  სამინისტროს ელექტრონულ სარეგისტრაციო პორტალზე სულ დარეგისტრირებულია - 251 167 პირი. ამათგან, თვითდასაქმებულთათვის განკუთვნილი ერთჯერადი დახმარება (300 ლარის ოდენობით) გადაირიცხა 248 817 პირზე,  ჯამში 74 645 000 ლარი.  კომპენსაცია (200 ლარის ოდენობით) დაქირავებით დასაქმებულებისათვის მაისის თვეში გაიცა 72 164 პირზე,  ჯამში 14 432 800 ლარი, ივნისის თვეში  132 679  პირზე,  ჯამში 29 835 400 ლარი, ივლისის თვე - 118 578 პირზე, 24 357 600 ლარი, აგვისტოს თვე - 96 182 პირზე, 19 353 000 ლარი, სექტემბრის თვე - 88 800 პირი, 18 244 800 ლარი, ოქტომბრის თვე - 82 677 პირი, 16 640 100 ლარი, ნოემბრის თვე - 31 976 პირი, 6 409 400 ლარი. სულ, ამ მიმართულებით, დახარჯულია 129 324 100 ლარი.
· [bookmark: _GoBack]დამტკიცდა „18 წლამდე ასაკის პირისთვის მძიმე, მავნე და საშიშპირობებიანი სამუშაოების ჩამონათვალის დამტკიცების თაობაზე“ საქართველოს ოკუპირებული  ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანება. 
